राष्ट्रीय ग्रंथपाल दिन अहवाल
  १२ ऑगस्ट २०२४
पद्मश्री डॉ.एस.आर रंगनाथान यांच्या १३२ व्या जयंती निमित्त राष्ट्रीय ग्रंथपाल दिन टिळक आयुर्वेद महाविद्यालयाच्या पदव्युत्तर विभागाच्या सभागृहात सोमवार दि. १२ ऑगस्ट २०२४  रोजी टिळक आयुर्वेद महाविद्यालयाच्या एन.आय.एम.ए. सभागृहात संपन्न झाला. याप्रसंगी चेतन दत्ताजी गायकवाड इंस्टिट्यूट ऑफ मॅनेजमेंट स्टडीज,पुणे, च्या ग्रंथपाल  डॉ.सौ.देवयानी कुलकर्णी  ह्या  प्रमुख अतिथी म्हणून उपस्थित होत्या. कार्यक्रमाचे अध्यक्षपद टिळक आयुर्वेद महाविद्यालयाच्या प्राचार्य मा.डॉ.सरोज पाटील  यांनी स्वीकारले.
   कार्यक्रमाची सुरुवात धन्वंतरी स्तवन  आणि डॉ.एस.आर रंगनाथान यांच्या प्रतिमेचे पूजन करून झाली. वैद्य गौरी गांगल यांनी सुमधुर  धन्वंतरी स्तवन सादर केले. कार्यक्रमाचे प्रास्तविक हे  टिळक आयुर्वेद महाविद्यालयाच्या पदव्युत्तर विभागाच्या उपप्राचार्य डॉ.संगीता साळवी  यांनी व्यक्त करताना ग्रंथालयाचा यशस्वी आढावा दिला. व्यासपीठावरील मान्यवरांचा परिचय पदवीपूर्व ग्रंथालयाच्या सह्ग्रंथपाल सौ. कविता टेमघरे यांनी  करून दिला व मान्यवरांचे स्वागत करण्यात आले. पदव्युत्तर ग्रंथालयाच्या ग्रंथपाल सौ.प्रिया पवार यांनी पद्मश्री डॉ.एस. आर. रंगनाथन यांची जयंती आपण राष्ट्रीय ग्रंथपाल दिन म्हणून साजरी करण्यामागे डॉ.एस.आर.रंगनाथन यांच्या कार्याचे योगदान आणि ग्रंथालयाची उपयुक्तता उपस्थितांना सांगितली.
       विद्यार्थ्यांमध्ये जास्तीत जास्त वाचनाची आवड निर्माण व्हावी ह्यासाठी महाविद्यालय ‘उत्कृष्ट ग्रंथालय उपयोगिता पुरस्कार ’जाहीर करते. हे पुरस्कार जाहीर करण्यासाठी पदव्युत्तर व पदवीपूर्व ग्रंथालयाच्या विभागप्रमुख डॉ.सौ.मंजिरी देशपांडे व डॉ. सौ. इंदिरा उजागरे यांनी ह्या पारितोषिकांची माहिती दिली व विजेत्यांची नावे घोषित केली. पदव्युत्तर विभागातून डॉ.ईश्वर नांदे  (MDअगद तंत्र ) व पदवीपुर्व विभागातून कु.राधिका मोदानी (द्वितीय वर्ष BAMS) यांना ‘उत्कृष्ट ग्रंथालय उपयोगिता  पुरस्कार  मिळाला.
      या प्रसंगी कार्यक्रमाच्या प्रमुख अतिथी सौ. देवयानी कुलकर्णी यांनी "self improvement through reading ह्या विषयावर Power Point presentation ने विद्यार्थ्यांना मार्गदर्शन केले. इंटरनेट च्या ह्या जगात विद्यार्थ्यानी वाचन करायला हवं. काय वाचायचं आणि काय नाही ते ठरवायला हवं. मार्गदशनात्मक पुस्तकं वाचायला हवी. वाचनामुळे चांगल्या गुणांचा आपल्या मनात भरणा होतो. मोबाईलवर वाचन करण्यापेक्षा कागदावरचं वाचन व्हायला हवं. कथा कादंब-या वाचायला हव्या. वाचनानं नवनिर्मीती करता येते. वाचनानं ऐतिहासीक घटनांची माहिती होते. वर्तमान समस्यांवर गंभीर विचार करता येतो. तसेच भविष्याचा वेधही घेता येतो. वाचनामुळे आपल्या व्यक्तिमत्वामध्ये कसे चांगले बदल होतात याचे नाविन्यपूर्ण माहितीपर व्याख्यान सौ. देवयानी कुलकर्णी यांनी विद्यार्थ्यांना दिले.
कार्यक्रमाचे अध्यक्ष प्राचार्य मा.डॉ. सरोज पाटील यांनीही आपल्या अध्यक्षीय भाषणात सोशल मीडियाचा वापर करताना माहितीचा होणारा चांगला आणि वाईट परिणाम आणि वाचनातून होणारे संस्कार यांचे महत्व विशद केले आणि ग्रंथपाल दिनाच्या शुभेच्छा दिल्या. सौ. प्रिया पवार यांनी मान्यवरांचे आणि उपस्थितांचे आभार व्यक्त केले. सौ. प्रिया पवार आणि सौ. कविता टेमघरे यांनी पूर्ण कार्यक्रमाचे सूत्रसंचालन व समन्वय केले. टिळक आयुर्वेद महाविद्यालयातील अध्यापक, अध्यापकेतर वर्ग, पदव्युत्तर व पदवीपूर्व विदयार्थी यांचा चांगला प्रतिसाद या कार्यक्रमास लाभला
सौ.कविता टेमघरे                                            सौ.प्रिया पवार  
 पदवीपूर्व ग्रंथपाल                                           पदव्युत्तर ग्रंथपाल 
राष्ट्रीय ग्रंथपाल दिन समारंभानिमित्त उपस्थित मान्यवर डावीकडून डॉ.ईश्वर नांदे,डॉ.राधिका मोदानी ,सौ.प्रिय पवार,सौ.कविता टेमघरे,सौ.देवायाणी कुलकर्णी प्रा.डॉ.सरोज पाटील डॉ.इंदिरा उजागरे,डॉ.मीनाक्षी रणदिवे, डॉ.संगीता साळवी, डॉ.हजरनविस. 

